PRIM’AWLA TAL-QORTI CIVILI
IMHALLEF
ONOR. CHRISTIAN FALZON SCERRI

Seduta ta’ nhar it-Tnejn, 4 ta’ April, 2022

Rikors Mahluf Nru: 108/2019

DR. MATTHEW BRINCAT BHALA MANDATARJU SPECJALI TA’ DR. CHRISTINE AUTENRIETH
VS.
EurRoPEAN MEDICAL COLLEGE, CANDENA DIGITAL EDUCATION MALTALTD U
DIGITAL EDUCATION HOLDINGS LTD

[I-Qorti:

1. Din hija sentenza finali dwar iz-zewg talbiet maghmula mill-mandanti Dr. Christine
Autenrieth, hekk kif hija rapprezentanta fdin il-kawza mill-avukat Matthew Brincat,
sabiex tithallas mill-kumpanniji konvenuti s-somma ta’ €241,500 jew somma ohra fil-

grib;

Dahla

2.  B’rikors mahluf imressaq fl-4 ta’ Frar, 2019, I-avukat Matthew Brincat fisser li fis-27 ta’
Frar 2018 il-mandanti Dr. Christine Autenrieth kienet dahlet fi ftehim bil-miktub, hekk

imsejjah  «Director's Service Agreement», flimkien mal-kumpannija konvenuta

European Medical College Ltd fejn hija giet inkarigata sabiex tmexxi t-tliet kumpanniji



4.

konvenuti fil-kapacita ta’ direttur, kap tal-istituzzjoni u uffi¢jal ewlieni ghall-finanzi
(CFO);

ll-hatra ta’ Dr. Autenrieth giet mitmuma Db’effett immedjat waqt laqgha generali
straordinarja tal-azzjonisti tal-kumpanniji konvenuti mizmuma fid-29 ta’ Awwissu, 2018.
Dr. Autenrieth tishag li I-ftehim hawn fug imsemmi gie mwaqqaf mill-kumpanniji
konvenuti: (i) minghajr ebda raguni valida; (ii) skont I-artikolu 140 tal-Kapitolu 386 tal-
Ligijiet ta’ Malta; u (iii) gabel il-31 ta’ Lulju 2020. Ghalhekk hija tghid li haggha tithallas
il-kumpens li hemm imsemmi fil-klawsoli 7.8 u 9 tal-ftehim. Billi dan il-kumpens ma giex
imhallas lilha mill-kumpanniji konvenuti, hija awtorizzat lill-avukat Matthew Brincat jiftah

din il-kawza fisimha biex jitlob lil din il-qorti:

«1. Tiddikjara illi l-ammont ta’ mitejn wiehed u erbghin elf u hames mitt
Ewro (€241,500) jew somma ohra verjuri, huma dovuti mis-socjetajiet
intimati, jew min minnhom, lir-rikorrenti Dr. Christine Autenrieth;

2. Tikkundanna lis-socjetajiet intimati jew min minnhom sabiex jhallsu [sic]

s-somma ta’ mitejn wiehed u erbghin elf u hames mitt Ewro (€241,500) jew
somma ohra verjuri, lir-rikorrenti Dr. Christine Autenrieth.»

ll-kumpanniji konvenuti pprezentaw it-twegiba mahlufa taghhom fit-13 ta’ Marzu, 2019,

u fiha huma ressqu dawn l-e¢¢ezzjonijiet:

«1. llli s-socjetajiet intimati jichdu kwalsiasi obbligazzjoni ta’ hlas lir-
rikorrenti stante illi dan mhuwiex dovut skond [sic] il-kuntratt Dok. CA2 (i
ghal xi raguni mhux iffirmat mir-rikorrenti bhala parti fuq I-istess
kuntratt);

2. llli I-kkuntratt CA2, li bih kienet regolata r-relazzjoni kuntrattwali bejn ir-
rikorrenti u s-socjetajiet intimati huwa car meta fi klawzola [sic] 7.5
jJistipula illi fkaz illi European Medical College Ltd ma tigix akkreditata
bhala universita jew ‘higher education institution’ sa l-ewwel ta’ April
2018 u/jew il-finanzjament tal-kumpannija mill-investituri taghha ma
jkomplix fil-perjodu tal-1 ta’ April il quddiem, il-kuntratt bejn il-partijiet
kellu jigi tterminat (basta jigi osservat terminu ta’ gimghatejn [sic] pre-
awiz);

3. llli kumpannija wahda mis-socjetajiet intimati, u cioe Digital Education
Holdings Ltd, kienet giet akkrediata [sic] fis-27 ta’ Gunju 2018, u mhux



sa l-ewwel ta’ April 2018 kif stabbilita’ [sic] fil-klawzola [sic] 7.5.
Ghaldaqstant, jirrizulta illi skond [sic] |-istess klawzola [sic], is-soCjetajiet
intimati kellhom dritt illi jitterminaw il-ftehim vigenti bejn il-partijiet;

4. llli minghajr pregudizzju ghar-raguni pre¢edenti, minhabba I-fatt illi r-
rikorrenti mandanti ma qdietx dmirijietha, is-socjetajiet intimti [sic]
kellhom ukoll problemi biex ikomplu I-investiment fl-istess socjetajiet;

5. llli dawk li ma semmiex [sic] ir-rikorrenti huwa illi gabel ma inghatat
[sic] in-‘notices’ datati t-13 ta’ Awwissu 2018 diga kienet giet infurmata
mid-diretturi |-ohra tas-socjetajiet intimati illi |-ftehim kien ser jigi
tterminat u kien hemm tentattivi sabiex ikun hemm terminazzjoni
amikevoli bejn il-partijiet;

6. llli nonostante illi persuni ohra kellhom kuntratt bi klawZzoli [sic] simili
ghal dawn fil-kuntratt ta’ bejn is-socjetajiet intimati u r-rikorrenti s-
socjetajiet intimati kellhom kull diskrezzjoni illi jaghzlu liema kuntratt
kellu jigi tterminat;

7. Wi b’referenza ghal punt 11 tar-rikors guramentat tar-rikorrenti,
m’huwiex [sic] minnu li I-kuntratt gie tterminat taht klawzola [sic] 7.6. Trid
issir distinzjoni bejn t-terminazzjoni [sic] tal-kuntratt u t-tnehhija ta’
Christine Autenrieth minn direttur. ll-kuntratt gie tterminat abbazi tal-
klazi [sic] 7.5 minhabba r-ragunijiet stipulati fl-istess klawzola [sic] 7.5.
B’referenza ghat-tnehhija tar-rikorrenti minn direttur, I-Artiklu [sic] 140
tal-Att dwar il-Kumpanniji [sic] jipprovdi illi:

140. (1) Kumpannija tista’ tnehhi direttur qabel ma
Jjghaddi z-zmien tal-kariga tieghu b’rizoluzzjoni i
tittiehed flaqgha generali tal-kumpannija u mghoddija
minn membru jew membiri li jkollhom il-jedd li jattendu
ghafiha u jivwutaw, li flimkien ikollhom azzjonijiet li
jaghtu I-jedd lid-detentur jew detenturi taghhom ghal
iktar minn hamsin fil-mija tal-jeddijiet tal-vot marbuta
mal-azzjonijiet rapprezentati u li jaghtu I-jedd ghal vot
fil-laggha.

llli interpretazzjoni bhal ma qed tipprova taghti r-rikorrenti twassal
ghal pozizzjoni assurda illi anke fil-kazijiet ta’ gusta kawza ohrajn
imsemmijin fi kawzola [sic] 7.7 (fejn xorta trid tintuza I-pro¢edura taht |-
artiklu [sic] 140 biex ir-rikorrenti tithehha minn direttur) ir-rikorrenti tkun
intitolata ghal kumpens! Meta wiehed jaqra I|-kuntratt, huwa car illi
klawzola [sic] 7.6 qed tirreferi ghal kazijiet ohra (li ma jaqghux taht
klawzola [sic] 7.5) fejn tintuza |-procedura tal-artiklu [sic] 140. Infatti, |-
istess klawzola [sic] tistipula illi «The contractual relationship between
the Director and the Company shall also be terminated...»



8. llli s-socjetajiet intimati jagblu mar-rikorrenti illi pacta sund [sic]
servanda — kliem il-kuntratt huwa c¢ar u kien jaghti dritt lis-socjetajiet
intimate [sic] sabiex jitterminaw il-kuntratt kif fil-fatt ghamiu.

9. llli ghaldaqgstant ir-rikorrenti ma hija intitolata ghal ebda ammont
mitlub minnha fir-rikors guramentat;

Salv ecc¢ezzjonijiet ulterjuri.»

5.  ll-partijiet ghalqu I-provi taghhom fis-26 ta’ Novembru, 2021 u ressqu s-sottomissjonijiet
taghhom bil-miktub fl-24 ta’ Jannar, 2022 (ara pagni 278 sa 284 tal-atti tal-kawza) u fl-4
ta’ Marzu, 2022 (ara pagni 286 sa 291 tal-atti tal-kawza) rispettivament;

6. Din il-gorti wara li hadet qgies tal-provi u s-sottomissjonijiet kollha mressga fdin il-

kawza, tinsab f'qaghda li tghaddi ghal din is-sentenza;

Fatti

7. B’kuntratt tad-19 _ta’ April, 2017, Dr Christine Autenrieth giet impjegata bhala uffi¢jal

ezekuttiv ewlieni fuq bazi part-time mal-kumpannija European Medical College Limited

(ara padni 6 sa 11 tal-atti tal-kawza). Dan il-kuntratt ta’ impjieg gie meqjus li dahal fis-
sehh fl-1 ta’ Jannar 2017;

8.  Aktar tard fis-sena 2018, Dr Autenrieth u European Medical College Limited dahlu
fkuntratt iehor hekk imsejjah «Director's Service Agreement», fejn huma gabu fi
tmiemu |-kuntratt ta’ impjieg tad-19 ta’ April, 2017, hawn fug imsemmi. ll-kopja ta’ dan
il-kuntratt li jinsab fl-atti (ara pagni 12 sa 22) hija ffirmata biss minn Jurgen Laartz. Il-

firma tieghu ggib id-data tas-27 ta’ Frar, 2018. Permezz ta’ dan il-ftehim, Dr Autenrieth

giet fdata bit-tmexxija tal-kumpannija European Medical College Limited fil-kwalita ta’
direttur. Barra minn hekk, skont il-kuntratt hija kellha wkoll tokkupa I-pozizzjonijiet ta’
kap tal-istituzzjoni u ufficjal ewlieni ghall-finanzi tal-kumpannija. Fil-kuntratt gie
miftiehem ukoll li Dr Autenrieth setghet tigi mislufa fdawn il-funzjonijiet lill-kumpannija li
welldet lil European Medical College Limited jew lil xi kumpannija sussidjarja taghha u

kif ukoll lil xi kumpannija ohra li fil-futur setghet issib ruhha fnegozju ma’ European



10.

11.

12.

13.

Medical College Limited (ara klawsola 2.5 tad-“Director’s Service Agreement”). Fil-fatt,
mill-estratti mehuda mir-registru tal-kumpanniji mmarkati bhala Dok EMC4, Dok DEH4
u Dok CDEMLA jirrizulta li Dr Autenrieth kienet id-direttur ta’ European Medical College
Limited, Digital Education Holdings Limited u Candena Digital Education Limited, li Ikoll

huma kumpanniji konvenuti fdin il-kawza (ara |-pagni 65, 81 u 98 tal-atti tal-kawza);

Dan l-ahhar kuntratt jahseb ghal diversi sitwazzjonijiet li fihom ir-relazzjoni kuntrattwali
ta’ bejn Dr Autenrieth u |-kumpannija setghet tispic¢a. Fosthom, hemm imsemmi fil-
klawsola 7.5 tal-kuntratt li I-istess kuntratt jista’ jigi mitmum jekk: (a) skont il-ligi Maltija,
i-kumpannija ma tinghatax akkreditazzjoni bhala universita jew istituzzjoni ta’
edukazzjoni oghla sal-1 ta’ April 2018 u/jew (b) il-finanzjament tal-kumpannija mill-

investituri taghha ma jitkomplix mill-1 ta’ April 2018 ‘il quddiem;

ll-kuntratt seta’ jigi mwaqqaf ukoll minhabba numru ta’ nuqqasijiet ohra li setghu jigu

mwettga minn Dr Autenrieth u li huma Ikoll mahsuba fil-klawsola 7.7 tieghu;

Skont il-kawsola 7.6 tal-kuntratt, ir-relazzjoni kuntrattwali ta’ bejn Dr Autenrieth u I-
kumpannija kellha wkoll tingieb fi tmiemha skont I-artikolu 140 tal-Kapitolu 386 tal-
Ligijiet ta’ Malta;

Barra minn hekk, il-kuntratt kien jghid ukoll fi klawsola 7.8, li jekk il-kuntratt jigi tterminat
minghajr raguni tajba jew inkella jigi mitmum qabel il-31 ta’ Lulju, 2020 skont Il-artikolu
140 tal-Kap 386 tal-Ligijiet ta’ Malta, allura ghandu jkun hemm severance payment
skont kif provdut fi klawsola 9.1. Il-kumpens imsemmi fi klawsola 9.1 huwa hekk: |-
ammont ta’ €8,400 fix-xahar sal-31 ta’ Dicembru 2017 u [-ammont ta’ €10,500 fix-xahar

mill-1 Jannar, 2018 ‘il quddiem;

Dr Autenrieth tghid i I-applikazzjoni biex il-kumpannija tibda toffri I-ewwel programm ta’
bacellerat fil-medicina fMalta kienet giet imressqa quddiem il-Kummissjoni Nazzjonali
ghal Edukazzjoni Avvanzata u Oghla fGunju tas-sena 2017. Eventwalment, fGunju

tas-sena 2018 il-kumpannija giet rikonoxxuta bhala istituzzjoni ta’ edukazzjoni oghla

15.

16.

17.

fil-kkamp tal-medicina (ara |-affidavit ta’ Christine Autenrieth fpagna 39 tal-atti u kif ukoll

ix-xiehda ta’ Jurgen Laartz fpagna 260 tal-atti);

Skont Dr Autenrieth, lejn iz-zmien tar-rebbiegha tas-sena 2018, is-sitwazzjoni tal-
kumpannija, kemm dik generali u b’mod partikolari dik finanzjarja, kienet wahda ta’
tensjoni kbira tant li I-finanzjament li I-kumpannija kienet gieghda tistenna minghand il-
banek u l-investituri ma kienx wasal. Peress li I-kumpannija ma kellhiex suc¢c¢ess fin-
negozju taghha, fdak il-perijodu kien gie rappurtat li l-investituri li setghu kienu
interessati fdik il-linja ta’ negozju ma ridux jinvestu fin-negozju tal-kumpannija. F’dak iz-
zmien partikolari n-nuqqas ta’ finanzi disponibbli ghall-kumpannija kien qieghed
iwassal ghal dizgwid fit-tmexxija tal-kumpannija (ara |-affidavit ta’ Christine Autenrieth
fpagni 44 u 45 tal-atti);

Imbaghad, fit-13 ta’ Awwissu, 2018 wagqt laqggha ma’ Holm Keller u Andreas Hoeft, Dr

Autenrieth giet infurmata li huma kienu sejrin jibaghtu avviz sabiex issir laggha generali
straordinarja tal-azzjonisti bil-ghan li tigi diskussa t-tnehhija taghha minn direttur tal-
kumpannija. Hija giet mgharrfa bil-miktub Ii din il-laggha kienet serja ssehh fid-29 ta’
Awwissu, 2018 (ara l-affidavit ta’ Christine Autenrieth fpagna 46 tal-atti). Fil-fatt, fit-13
ta’” Awwissu, 2018, Andreas Hoeft, Alexander Jahn, Holm Keller u Jurgen Laartz,
baghtu jinfurmaw lill-azzjonisti, diretturi u awdituri tal-kumpanniji konvenuti li fid-29 ta’
Awwissu, 2018 kienet sejra tigi mizmuma laqgha generali straordinarja ghal kull
kumpannija sabiex tittiehed rizoluzzjoni bil-ghan li Dr Autenrieth tithehha mid-direttur ta’

dawn il-kumpanniji (ara I-avvizi misjuba fpagni 51, 68 u 84 tal-atti);

Fl-avvizi hawn fug imsemmija, ir-ragunijiet proposti ghaliex kellhom jikkunsidraw illi Dr
Autenrieth kellha tithehha minn direttur kienu: (i) li sal-1 ta’ April, 2018 il-kumpanniji
konvenuti la kienu rcevew il-licenzja biex joperaw istituzzjoni edukattiva; u (i) langas

kienu réevew il-finanzi necessarji sabiex joperaw in-negozju taghhom;

Fid-29 ta’ Awwissu, 2018, sehhew it-tliet lagghat generali straordinarji tal-membri tal-

kumpanniji konvenuti, fejn wara li Dr Autenrieth inghatat l-opportunita li ssemma’

19.

lehinha dwar kull rizoluzzjoni li kienet sejra tittiehed fil-konfront taghha (ara d-
dikjarazzjonijiet mogrija minnha li jinsabu fpagni 54, 70 u 86 tal-atti), hija giet imnehhija
minn direttur tal-kumpanniji rispettivi b’effett immedjat, u dan skont l-artikolu 140 tal-
Kapitolu 386 tal-Ligijiet ta’ Malta (ara I-minuti tat-tliet kumpanniji pprezentati minn

Vincent Mifsud fpagni minn 146 sa 158 tal-atti);

Wara t-tnehhija taghha, Dr Autenrieth permezz tal-avukat Matthew Brincat, fethet din il-
kawza fl-4 ta’ Frar, 2019 ghaliex gieghda ssostni li I-mod ta’ kif thehhiet minn direttur

jintitolaha ghall-kumpens imsemmiija fi klawsoli 7.8 u 9 tal-ftehim;

B’kollox hija gieghda tippretendi li ghandha tithallas €241,500. Dan I-ammont hadmitu
fug zmien ta’ tlieta u ghoxrin xahar, viz. mid-29 ta’ Awwissu 2018 (data tat-tnehhija
taghha) sas-17 ta’ Lulju, 2020 (data tat-terminazzjoni tal-kuntratt li kieku dan gie
mwettaq kollu). Skont klawsola 9.1, il-kumpens dovut huwa ta’ €10,500 fix-xahar mill-
1 ta’ Jannar, 2018 ‘il quddiem. Jekk issa wiehed jghodd is-somma ta’ €10,500 ghal
23 darba, wiehed jasal ghac-cifra ta’ €241,500 li gieghda titlob Dr Autenrieth fir-rikors
mahluf taghha,

Konsiderazzjonijiet

20.

21.

[-kwistjoni li I-qorti ghandha quddiemha hija wahda purament kuntrattwali fejn il-qorti
hija mehtiega tixtarr jekk gewx sodisfatti r-rekwiziti misjuba fil-klawsola 7.8 tad-
Director’'s Service Agreement sabiex ikun dovut lil Dr Autenrieth il-hlas imsemmi fl-

istess klawsola u fi klawsola 9.1;

Min-naha ‘| wahda, Dr Autenrieth gieghda tghid li d-Director’s Service Agreement
taghha gie mitmum: (i) minghajr ebda raguni valida; u (ii) skont I-artikolu 140 tal-
Kapitolu 386 tal-Ligijiet ta’ Malta tanht il-klawsola 7.6 tal-kuntratt. Filwaqt, li fuq ix-
xagliba I-ohra I-kumpanniji konvenuti jishqu li I-kuntratt ta’ Dr Autenrieth gie mwaqgqaf
skont il-klawsola 7.5 tal-istess kuntratt minhabba nuqqasijiet taghha fil-qadi ta’

dmirijietha ta’ direttur u ta’ ufficjal ewlieni ghall-finanzi tal-kumpanniji konvenuti, b’mod

24,

klawsola 7.5;

Qabel tghaddi biex tezamina dak li tghid il-klawsola 7.8 tad-Director’s Service
Agreement, din il-gorti thoss li qabelxejn ikun ghaqli jekk hija tindirizza I-kumment li gie

maghluq fil-parentesi fl-ewwel e€¢¢éezzjoni tal-kumpanniji konvenuti. F'din I-e¢¢ezzjoni

I-kumpanniji konvenuti jigbdu l-attenzjoni tal-qorti li d-Director's Service Agreement li

gie mehmuz mar-rikors mahluf mhuwiex iffirmat mill-mandanti Christine Autenrieth;

Bhala dahla tajjeb li jinghad li skont l-artikolu 2 tal-Kap 452 tal-Ligijiet ta’ Malta
kuntratt ta’ impjieg jew ta’ servizz jista’ jsir bil-fomm jew bil-miktub (ara fdan is-sens
John Camilleri nomine et v. Charles Vassallo deciza mill-Prim’Awla tal-Qorti Civili
fid-29 ta’ Settembru, 2011 u Grazia De Cesare v. Joe Cannataci homine et deciza
mill-Prim’Awla tal-Qorti Civili fis-16 ta’ Gunju, 2005);

Din il-gorti, wara li fliet tajjeb id-Director’s Service Agreement li jinsab fpagni 12 sa 22
tal-atti, tosserva li d-disa’ pagna tal-kuntratt (ara pagna 20 tal-atti) giet iffirmata biss
minn Jurgen Laartz ghal European Medical College Limited, Digital Education
Holdings Limited u Candena Digital Education Malta Limited. Il-firma ta’ Dr Christine
Autenrieth hija niegsa minn din il-pagna. Madankollu, huwa evidenti li Dr Autenrieth
iffirmat I-inizjali taghha fuq il-bgija tal-pagni I-ohra li hemm fil-kuntratt. Tassew, il-firma
tal-inizjali taghha fuq il-bgija tal-pagni l-ohra tal-kuntratt tagbel perfettament mal-firma
tal-inzjali taghha li hemm fuq I-affidavit li gie mressaq minnha u li jinsab fil-pagni minn
38 sa 47 tal-atti;

Minkejja li I-firma ta’ Dr Autenrieth fid-disa’ pagna tal-kuntratt hija nieqgsa, din il-gorti
m’ghandha |-ebda dubju li I-kuntratt inkwistjoni huwa wiehed li jorbot lill-partijiet f'din il-
kawza. Wara kollox, kienu |-kumpanniji konvenuti stess i fit-tieni ec¢ezzjoni taghhom
irrikonoxxew i r-relazzjoni kuntrattwali ta’ bejniethom kienet regolata bid-Director’s
Service Agreement. Dan komplew isostnuh fl-ewwel paragrafu tan-nota ta’

sottomissjonijiet taghhom (ara pagna 286 tal-atti) fejn huma kkonfermaw li mhuwiex

27.

28.

29.

kontestat li bejn Dr Autenrieth u I-kumpanniji konvenuti kien hemm fis-sehh I-imsemmi

Director’s Service Agreement,

Fuqg kollox, jidher li din l-ewwel e¢¢ezzjoni mressga mill-kumpanniji konvenuti aktar
ghandha mix-xejra ta’ kumment milli ta’ difiza. Ghalhekk billi din |-e¢¢ezzjoni ma
xxekkilx lill-gorti milli tistharreg it-talbiet attrici peress li I-partijiet infushom geghdin
jagblu li r-relazzjoni ta’ bejniethom hija mmexxija b’dan il-kuntratt, il-qorti m’ghandhiex

ghalfejn tehli aktar hin fugha u gieghda tissokta billi tichadha;

L-e¢cezzjonijiet |-ohra mressga mill-kumpanniji konvenuti huma bejn wiehed u iehor

titnija tal-istess argument, viz. li Dr Autenrieth ma haqghiex tinghata kumpens skont il-
klawsoli 7.8 u 9.1 tal-kuntratt ghaliex mhux biss dawn il-klawsoli ma jghoddux ghac-
crikostanzi pekuljari tal-kaz tal-lum imma anke ghaliex kien hemm radunijiet tajba
bizzejjed biex il-kuntratt taghha jitwaggaf qabel iz-zmien. Dawn |-e¢¢ezzjonijiet

ghalhekk sejrin jigu mistharrga fdaqga fid-dawl tat-talbiet attrici;

Maghmula din id-dahla, il-gorti tista’ tghaddi biex tezamina dak li tghid il-klawsola 7.8
tad-Director’s Service Agreement, li fugha Dr Autenrieth bniet il-kawza taghha Din il-

klawsola tagra hekk:

«In case the Agreement is terminated a) without good cause or b) under
Clause 7.6 and c) prior to 31st July 2020 the Company has to pay the
Director a severance payment. The amount of the severance payment
is equivalent to the outstanding monthly payments according to Clause
9.1. for the period between end of service and July 2020 and will be
paid with the last regular contractual payment.»

ll-gorti tinnota minnufih i r-rekwizit misjub fil-paragrafu (c) tal-klawsola 7.8 huwa
sodisfatt ghaliex il-kuntratt inkwistjoni gie mitmum permezz tat-tnehhija ta’ Dr
Autenrieth minn direttur fid-29 ta’ Awwissu, 2018, jigifieri ftit ingas minn sentejn qabel
id-data tal-31 ta’ Lulju, 2020;

Imiss issa li I-qorti tistharreg jekk kienx hemm raduni tajba biex il-kuntratt ta’ servizz
moghti lil Dr Autenrieth jigi mitmum skont dak li hemm provdut fil-kuntratt. Tabilhaqq,
ma kien hemm xejn x'izomm lill-kumpanniji konvenuti milli jiehdu decizjoni bhal din jekk
jirrizultahom li kien hemm xi raguni tajba biex hija tithehha minn direttur tal-kumpanniji.
Wara kollox, wiehed ma jridx jinsa li I-bord tad-diretturi ghandu l-obbligu li jzomm
quddiem ghajnejh l-istampa kollha tas-sitwazzjoni li jkollu quddiemu u kultant huwa
mehtieg li jiehu decizjonijiet li ghalkemm mal-ewwel dagga t'ghajn ikunu jidhru li ttiehdu
bl-ghama jew b’Certu sogru, dawn ikunu fl-ahjar interessi tal-kumpannija. F’'dan ir-
rigward kollox jiddependi mic-Cirkostanzi partikolari ta’ kull kaz (ara iWorld Group

Holdings Europe plc et v. Bettina Vossberg, Appell Superjuri tas-27 ta’ Lulju, 2007);

Peress li I-kumpanniji konvenuti jishqu li I-kuntratt gie mwaqqaf fid-dawl ta’ dak li
tipprovdi I-klawsola 7.5 tal-kuntratt, jehtieg li jigi ezaminat jekk fil-mument |i Dr
Autenrieth giet imnehhija minn direttur kienx hemm xi wahda minn dawn iz-zewg

¢irkostanzi msemmija fdin il-klawsola;

L-ewwel ¢irkostanza li minhabba fiha seta’ jigi mitmum il-kuntratt kienet fil-kaz li skont

il-ligi Maltija, il-kumpannija European Medical College Ltd ma tinghatax akkreditazzjoni
bhala universita jew istituzzjoni ta’ edukazzjoni oghla sal-1 ta’ April, 2018. Fil-fehma tal-
gorti din i¢-Cirkostanza trid tigi interpretata fid-dawl tar-regola generali li parti fkuntratt
m’ghandhiex tbati hsara jekk jintwera li d-dewmien fit-twettiq tal-obbligazzjoni jsehh
minhabba raguni ta’ haga barranija lil hemm mill-kontroll ta’ dik il-persuna. Tassew il-
gorti ma tarax li hija haga xierga li Dr Autenrieth titlef il-kuntratt taghha, jekk |-
akkreditazzjoni ma nkisbitx gabel it-terminu moghti lilha fil-kuntratt taghha, minhabba xi
raguni li hija ma kellhiex xtagsam mieghu. Naturalment pero jaga’ fugha l-piz li

tipprova li I-akkreditazzjoni nkisbet tard minhabba ragunijiet li mhumiex tort taghha;

Mill-provi jirrizulta li din il-kumpannija giet rikonoxxuta bhala istituzzjoni ta’ edukazzjoni
oghla fil-kkamp tal-medicina fGunju tas-sena 2018. Dan jghiduh kemm Dr Christine
Autenrieth fl-affidavit taghha u kif ukoll Jurgen Laartz fix-xiehda tieghu tas-6 ta’ Ottubru,

2021. Ghalhekk, il-qorti jirrizultalha li din il-mira tal-kumpannija European Medical

34.

35.

College Ltd ma ntlahqitx. ll-qorti jirrizultalha wkoll li I-kisba ta’ din I-akkreditazzjoni
kienet taqa’ direttament fir-responsabbiltajiet li kellha Dr Autenrieth bhala direttur tal-
kumpannija. Dan jghiduh kemm Jurgen Laartz (ara x-xiehda tieghu tat-8 ta’ Jannar,
2020 fpagna 171 tal-atti) u kif ukoll il-Professur Andreas Hoeft (ara l|-affidavit tieghu
fpagni 221 u 222 tal-atti);

Madankollu, din il-gorti hija tal-fehma li Dr Autenrieth ma tahtix ghal dan id-dewmien fil-
kisba tal-akkreditazzjoni sabiex il-kumpannija tkun tista’ topera bhala istituzzjoni ta’
edukazzjoni oghla fil-kamp tal-medicina. ll-qorti waslet ghal din il-konkluzjoni wara li rat
ix-xiehda ta’ Audrey Abela, li lura fis-snin 2017 u 2018 kienet il-kap tal-akkreditazzjoni u
I-licenzji fi hdan il-Kummissjoni Nazzjonali ghal Edukazzjoni Avvanzata u Oghla (ara
pagni 159 sa 162 tal-atti). Fix-xiehda taghha Audrey Abela qalet li I-proc¢ess tal-hrug
tal-licenzja kien ha daqgshekk fit-tul ghaliex fcirkostanza bhal dik, fejn kumpannija
kienet gieghda tapplika ghall-akkreditazzjoni bhala istituzzjoni online, il-Kummissjoni
kienet ghadha fil-process ta’ taghlim u ghalhekk riedu jsiru l-ac¢ertazzjonijiet li I-kors li
kien sejjer jigi offrut mill-kumpannija kien sejjer jilhaq il-kwalitd mehtiega. Hi kompliet
tghid li I-kumpannija kkoperat fis-shih mal-Kummissjoni tant li I-kumpannija dejjem
ipprovdiet id-dokumentazzjoni li kienet tintalab mill-Kummissjoni. Ziedet li kien hemm
pressjoni min-naha tal-kumpannija European Medical College Ltd biex tinhargilha I-
licenzja u li kieku I-kumpannija ma kellhiex kollox kif suppost, il-licenzja ma kinitx

tinhareg;

Fid-dawl ta’ dan, il-gorti temmen li d-dewmien ta’ xahrejn fil-kisba tal-licenzja inkwistjoni
min-naha tal-kumpannija European Medical College Ltd ma jistax jigi attribwit lil Dr
Autenrieth ghaliex dan id-dewmien kien ¢ej kollu min-naha tal-awtorita Maltija.
Ghalkemm din l-ewwel c¢irkostanza misjuba fil-klawsola 7.5 tad-Director’s Service
Agreement fil-fatt sehhet ghaliex |-akkreditazzjoni ma ngabitx sal-1 ta’ April, 2018 izda
ndabet xahrejn wara, dan id-dewmien ma nibitx minhabba xi nuqqgas li kien gej
minghand Dr Christine Autenrieth. Ghalhekk fil-fehma tal-qorti ma kienx hemm raguni
tajba biex il-kumpanniji konvenuti jinhallu mid-Director’s Service Agreement fuq din il-

bazi;

36.

37.

38.

39.

Imiss issa li I-qorti tistharreg jekk sehhitx it-tieni ¢irkostanza msemmija fil-klawsola 7.5

tad-Director’s Service Agreement, jigifieri jekk il-finanzjament tal-kumpanniji konvenuti

mill-investituri taghhom tkompliex mill-1 ta’ April, 2018 ‘il quddiem;

ll-gorti tinnota li kienet Dr Autenrieth stess li fl-affidavit taghha stqarret li lejn iz-zmien
tar-rebbiegha tas-sena 2018, is-sitwazzjoni finanzjarja kienet wahda ta’ tensjoni kbira,
tant li I-finanzjament i I-kumpanniji konvenuti kienu geghdin jistennew minghand il-
banek u l-investituri ma kienx wasal. Dan, fi kliemha, gara peress li I-kumpanniji
konvenuti ma kellhomx suécess fin-negozju taghhom, u ghalhekk hadd ma ried jinvesti

fihom;

Uhud mill-irwoli ta’ Dr. Autenrieth bhala ufficjal ewlieni ghall-finanzi kienu li taccerta li I-
kumpanniji konvenuti jzommu ruhhom fpozizzjoni tajpa minn lenti legali u finanzjarja u
li hija tikseb l-investimenti ghall-istess kumpanniji. Hija kellha wkoll I-obbligu li taccerta i
I-kumpanniji konvenuti jkunu registrati mad-Dipartiment tat-Taxxi Interni u mad-
Dipartiment tat-Taxxa fuq il-Valur Mizjud u kif ukoll li I-haddiema tal-kumpanniji
konvenuti jkunu registrati ma’ Jobsplus (ara x-xiehda ta’ Jurgen Laartz fpagna 169 tal-
atti, l-affidavit ta’ Jurgen Laartz fpagna 175 tal-atti u I-affidavit ta’ Andreas Hoeft fpagni
221 u 222 tal-atti). Ghalhekk, din il-gorti jenhtigilha tezamina jekk Dr Autenrieth gdietx
dawn l-irwoli b’'manjiera sodisfacenti u jekk fhidmitha hija kellhiex xi nuqqasijiet li
wasslu biex il-kumpanniji konvenuti ma jiksbux l-investiment li kienu jehtiegu biex

joperaw in-negozju taghhom;

ll-gorti titlaq billi tgis li Dr Autenrieth ma kinitx biss direttur tal-kumpanniji konvenuti izda
kienet ukoll impjegata taghhom. L-impjieg taghha mal-kumpanniji konvenuti mhuwiex
imnissel mill-hatra taghha bhala direttur tal-kumpanniji izda mid-Director’s Service
Agreement li hija kellha maghhom. F’dan ir-rigward il-qorti taghmel referenza ghal dak
li tghid il-kittieba Astra Emir fpagna 36 tal-21 edizzjoni tal-opra taghha, Selwyn’s Law
of Employment, fejn hija tghid:

40.

41.

42.

43.

«A person who is a director of a limited company is not an employee of
that company by virtue of his directorship, but he will be an employee if
he has a service contract with the company, which can be express or
implied.»

Huwa mizmum fil-gurisprudenza li impjegat ghandu dejjem jaqdi dmirijietu bid-
diligenza li hemm mitluba fl-artikolu 1132(1) tal-Kapitolu 16 tal-Ligijiet ta’ Malta,
jigifieri dik ta’ genitur tajjeb tal-familja. Din id-diligenza tista’ tigi mkejla fuq zewg kriter;ji:
(@) Ii I-impjegat ikun wettaq dmirijietu skont il-hila teknika u professjonali tieghu u li |-
prestazzjoni ta’ hidmietu tkun wahda ta’ kwalita skont ma titlob l-attivita tax-xoghol li
Jjkun gieghed iwettaq; u (ii) li x-xoghol li jwettaq I-impjegat ikun wiehed li jilhaq il-miri ta’
dak li jkun gieghed ihaddmu (ara Kenneth Vella v. Seabank Catering Co. Limited
et, Appell Inferjuri tat-23 ta’ Mejju, 2018);

Aktar minn hekk, dak |-impjegat li jkun gie fdat fpozizzjoni ta’ fidu¢ja u ta’
responsabbilta fuq il-post tax-xoghol tieghu huwa mistenni li jkun kapaci jahdem bl-
inizjattiva tieghu u kif ukoll id fid mas-superijuri tieghu sabiex jintlahqu I-miri u r-rizultati
mitluba min-negozju li jkun gieghed jitwettaq. Fin-nugqas li jaghmel dan b’mod ripetut,
min ihaddmu jkollu raguni tajba biex itemmlu l-impjieg tieghu b’effett immedjat (ara
Paolino Caroll v. Vincenzo Zarb, Qorti tal-Kummer¢, 6 ta’ Gunju, 1935; Emilio
Colombo v. Carmelo Wismayer noe, Qorti tal-Kummer¢, 26 ta’ Settembru, 1953,
John Fauzza et v. Dr. Carmelo Mifsud Bonniéi noe, Prim’ Awla tal-Qorti Civili, 28
ta’ April, 2003; u Carmel sive Charles Mercieca v. Simonds Farsons Cisk p.l.c.,
Appell Superijuri, 25 ta’ April, 2008);

Wara li ezaminat bir-reqga I-provi li tressqu quddiemha, din il-qorti gieghda tasal ghall-
konkluzjoni li Dr Autenrieth nagset milli twettaq ir-responsabbiltajiet ta’ xoghol taghha
bhala uffi¢jal ewlieni ghall-finanzi skont il-hila teknika u professjonali taghha u bil-
kwalita i titlob I-attivita ta’ xoghol li kienet gieghda twettaq. Dawn in-nugqasijiet wasslu
biex il-kumpanniji konvenuti li kienu geghdin jimpjegawha ma lahqux il-mira taghhom li
jkompli jsir l-investiment fin-negozju taghhom mill-1 ta’ April, 2018 ‘il quddiem;

ll-qorti waslet ghal din il-fehma taghha wara li kkunsidrat Ii:

Vi.

Sakemm Dr Autenrieth damet ufficjal ewlieni ghall-finanzi tal-kumpanniji
konvenuti, dawn ma kellhomx fis-sehh sistema ta’ rappurtagg finanzjarju ghal
kull xahar bil-balance sheet u bir-rendikonti dwar id-dhul u |-cash flow, bhalma
langas ma kellhom rendikonti finanzjarji annwali — materji dawn li kjarament
jaqghu fil-mansjonijiet taghha ta’ ufficjal ewlieni ghall-finanzi. Dan kien |-akbar
ostaklu biex investituri jinvestu flushom fin-negozju tal-kumpanniji konvenuti
ghaliex minhabba fhekk dawn ma setghux jaghmlu d-due diligence biex
jiddeterminaw fliema sitwazzjoni finanzjarja kienu jinsabu I-kumpanniji

konvenuti;

Wagqt il-kontro-ezami taghha Dr Autenrieth ma kinitx taf tghid x'inhuma monthly
management accounts — xi haga li wiehed ma jistennihiex minghand persuna li

kienet tokkupa I-kariga ta’ uffi¢jal ewlieni ghall-finanzi;

Volker Schriefer li assuma I-funzjoni ta’ ufficjal ewlieni ghall-finanzi tal-
kumpanniji konvenuti wara Dr Autenrieth xehed li huwa sab hafna nuqggasijiet
ta’ rappurtagg finanzjarju min-naha tal-kumpanniji konvenuti meta dahal fil-

kariga;

Dr Autenrieth ma haditx hsieb li I-kumpanniji konvenuti jkollhom fis-sehh
kuntratti ta’ intragroup relationships u transfer pricing li jirregolaw il-pozizzjoni

legali, fiskali u finanzjarja ta’ bejniethom;

Dr Autenrieth nagset milli tirregistra lill-kumpannija Digital Education Ltd mad-
Dipartiment tat-Taxxa fuq il-Valur Mizjud, tant li wara li hija tnehhiet mill-
funzjonijiet taghha, Il-istess kumpannija kellha thallas €341,000 ftaxxa mhux

imhallsa u penali;

ll-kumpannija Digital Education Ltd langas biss kellha kont bankarju sakemm

Dr Autenrieth damet uffi¢jal ewlieni ghall-finanzi tal-kumpanniji;

vii.  Dr Autenrieth ma rregistratx numru ta’ impjegati tal-kumpanniji konvenuti ma’
Jobsplus u biex titfa’ I-melh fuq il-ferita, waqt il-kontro-ezami taghha hija
stgarret li gatt ma kienet semghet b’Jobsplus. Hekk ukoll, Dr Autenrieth ma
kinitx kapaci tigbor lista kompleta tal-haddiema li kienu jithallsu kull xahar mill-
kumpanniji konvenuti. Langas ma holqot repozitorju ¢entrali biex izzomm il-

kuntratti tal-impjegati taghha, b’mod fiziku jew elettroniku;

viii.  L-ghajxien u I-futur tal-kumpanniji konvenuti kienu jiddependu mill-hidma u mill-
gestjoni ta’ Dr Autenrieth. L-istess Dr Autrenrieth kienet imhallsa hafna flus biex
iggib ‘il quddiem I-isem ta’ dawn il-kumpanniji. Madankollu Dr Autenrieth ma
tantx tidher li bezghet ghal xogholha, tant li hija ma kinitx tkun trid issiefer lejn
Malta. Tassew din il-gorti ssibha ftit iebsa tara kif Dr Autenrieth setghet gatt
tmexxi b’mod tajjeb tliet kumpanniji Maltin bhala direttur u kap finanzjarju

taghhom, meta hija kienet tersaq Malta b’'mod sporadiku;

iX. Fis-sena 2018 il-kumpanniji konvenuti ma kinux fgaghda finanzjarja tajba,

kuntrarjament ghas-sitwazzjoni taghhom fis-sena 2021; u

X.  L-investiment formali fil-kumpanniji konvenuti sar biss fis-sena 2019, jigifieri
ferm wara li Dr Autenrieth ma baqghetx impjegata mal-kumpanniji konvenuti, u
dan wara li l-istess kumpanniji kellhom jirregolaw ruhhom u jirrimedjaw is-
sitwazzjoni prekarija li halliethom fiha Dr Autenrieth. Dan ifisser li fis-sena 2018

l-investiment fil-kumpanniji konvenuti ma kienx tkompla;

44. Ghalhekk, fid-dawl ta’ dan kollu, din il-qorti tista’ tasal ghall-konkluzjoni li [-kumpanniji
konvenuti kellhom raguni tajba biex iwaqqfu d-Director’s Service Agreement ta’ Dr
Autenrieth skont il-paragrafu (b) tal-kawsola 7.5 tal-istess kuntratt. Ifisser b’hekk, li Dr
Autenrieth mhijiex siewja meta tghid li I-kuntratt taghha gie mitmum minghajr kawza
gusta u ghaldagstant ma tistax tghid li I-paragrafu (a) tal-klawsola 7.8 tal-kuntratt gie

sodisfatt;

45.

46.

47.

48.

49.

Jifdal allura li din il-qorti tistharreg jekk giex sodisfatt ir-rekwizit tal-paragrafu (b) tal-
klawsola 7.8 tad-Director’s Service Agreement. Skont dan il-paragrafu, il-klawsola 7.8
tidhol fis-sehh jekk il-kuntratt jigi mitmum skont il-klawsola 7.6, jigifieri jekk ir-relazzjoni
kuntrattwali ta’ bejn il-kumpanniji konvenuti u I-mandanti tispi¢¢a skont dak li jghid I-
artikolu 140 tal-Kapitolu 386 tal-Ligijiet ta’ Malta;

ll-qorti tinnota li skont il-minuti tat-tliet kumpanniji konvenuti li gew ipprezentati minn
Vincent Mifsud, Dr Autenrieth giet imnehhija minn direttur tal-istess kumpanniji
permezz ta’ rizoluzzjoni mehuda skont I-artikolu 140 tal-Kapitolu 386 tal-Ligijiet ta’
Malta;

Ghalhekk, mal-ewwel daqqa t'ghaijn, jirrizulta li dak mitlub fil-paragarafu (b) tal-klawsola
7.8 tal-kuntratt gie fil-fatt sodisfatt. U billi kif inghad qabel, i¢-¢irkostanza msemmija fil-
paragrafu (c) tal-istess klawsola giet mwettga wkoll ghaliex it-terminazzjoni saret gabel
iI-31 ta’ Lulju, 2020, allura wiehed jista’ jiehu triq facli u jikkonkludi li I-hlas skont il-

klawsola 7.8 huwa dovut lil Dr Autenrieth;

Madankollu, fil-fehma ta’ din il-gorti, jekk hija tasal ghal din il-konkluzjoni minghajr ma
tistharreg x’kienet ir-raguni wara I-inkluzjoni tal-paragrafu (b) fil-klawsola 7.8 tal-
kuntratt, hija tkun gieghda tara biss sa xiber imnehirha. Ghalhekk, fi¢-¢irkostanzi
partikolari ta’ din il-kaz, din il-qorti jehtigilha tezamina jekk I-inkluzjoni tal-paragrafu (b)
fil-kklawsola 7.6 kinitx wahda li taghmel sens ghall-ghanijiet tal-kuntratt. Fi kliem iehor,
dak li sejra taghmel din I-qorti huwa li tisharreg jekk ghall-iskopijiet li riedu jintlahqu
permezz tad-Director’s Service Agreement kienx jaghmel sens li Dr Autenrieth tkun
dovuta I|-hlas ta’ kumpens jekk hija tithehha minn direttur skont dak li jipprovdi |-
artikolu 140 tal-Kapitolu 386 tal-Ligijiet ta’ Malta;

Din il-gorti titlag billi tosserva li I-miklem li jintuza fil-klawsola 7.6 tal-kuntratt huwa
kemmxejn differenti minn dak li jintuza fil-klawsoli 7.5 u 7.7 tal-kuntratt. Fil-klawsoli 7.5

u 7.7, li jipprovdu ghal numru ta’ sitwazzjonijiet jew cirkostanzi li minhabba fihom jista’

50.

51.

52.

jigi mwagqgaf il-kuntratt, fosthom minhabba nuqqasijiet min-naha tal-mandanti, insibu li
«the Agreement can be terminated» u «The Company may terminate this
Agreement». Min-naha I-ohra, fil-klawsola 7.6 ma jintuzax l-istess miklem ghaliex
insibu hekk:

«The contractual relationship between the Director and the Company
shall also be terminated in terms of the Law, more specifically in terms
of Article 140 of the Companies Act, Chapter 386 of the Laws of Malta.»

Importanti ferm |i jigi nnutat li filwaqt li fil-klawsoli 7.5 u 7.7 jintuzaw il-verb «can» u I-
verb awziljarju «may», mill-banda |-ohra fil-klawsola 7.6 jintuza I-verb awziljarju «shall».
Dan fifisser li filwaqt li permezz tal-klawsoli 7.5 u 7.7 il-kuntratt jista’ jigi mitmum
minhabba ¢-¢irkostanzi hemm imsemmija fihom, il-klawsola 7.6 tghid li I-kuntratt

ghandu wkoll jigi mitmum skont I-artikolu 140 tal-Kapitolu 318 tal-Ligijiet ta’ Malta;

«(1) Kumpannija tista’ tnehhi direttur qabel ma jghaddi z-Zmien tal-
kariga tieghu b’rizoluzzjoni li tittiehed flaggha generali tal-kumpannija u
mghoddija minn membru jew membri li jkollhom il-jedd li jattendu
ghaliha u jivvutaw, li flimkien ikollhom azzjonijiet li jaghtu I-jedd lid-
detentur jew detenturi taghhom ghal iktar minn hamsin fil-mija tal-
jeddijiet tal-vot marbuta mal-azzjonijiet rapprezentati u li jaghtu I-jedd
ghal vot fil-laggha.

(2) Id-dispozizzjonijiet tas-subartikolu (1) ghandhom japplikaw minkejja
kull haga Ii tinsab fil-memorandum jew fl-istatut tal-kumpannija jew fxi
ftehim bejnha u d-direttur.»

L-ewwel sub-in€iz ta’ dan l-artikolu ma jaghmilhiex tassattiva li direttur jithehha skont
ma jipprovdi l-artikolu 140. Jghid biss li kumpannija tista’ tnehhi direttur taghha
b’rizoluzzjoni kif imsemmi fdan [-artikolu. Madankollu, fsentenza ri¢enti |-Qorti tal-
Appell gablet mal-argument li I-uniku mod ta’ kif jista’ jitnehha direttur ta’ kumpannija
huwa skont ir-rizoluzzjoni msemmija fl-artikolu 140 tal-Kapitolu 386 tal-Ligijiet ta’
Malta (ara Oreste Cilia bhala direttur u azzjonista fis-socjeta Cilia Products
Limited v. Daniel Cilia et, Appell Superjuri, tat-23 ta’ Novembru, 2020);

17



53.

54.

55.

56.

Ghalhekk, din il-gorti sejra tqis li fil-kaz taghna, Dr Autenrieth ma setghetx tithehha mill-
pozizzjoni taghha ta’ direttur jekk mhux permezz tal-pro¢edura kontemplata fl-artikolu
140 tal-Kapitolu 386 tal-Ligijiet ta’ Malta. Wara kollox, I-istatuti ta’ assoc¢jazzjoni tal-
kumpanniji konvenuti lkoll jghidu li direttur ghandu jzomm |-uffic¢ju tieghu sakemm
huwa jmut, jirrezenja, jirtira jew inkella jigi mnehhi mill-azzjonisti ta’ kull klassi ta’
azzjonijiet. Ghalhekk, fkull kaz, huwa ¢ar li Dr Autenrieth bilfors kellha tithehha minn
direttur skont l-isemmi artikolu 140. Dan ifisser li sakemm ma jkunx hemm mewt jew
rizenja, id-Director’s Service Agreement seta’ jintemm biss wara rizoluzzjoni mehuda

skont l-istess artikolu;

ll-mistogsija ghalhekk hi din: Dr Autenrieth li I-qorti sabet li thehhiet minn direttur
minhabba radunijiet validi, haqgha li tiehu kumpens skont il-klawsola 7.8 ghar-raguni
biss li t-terminazzjoni taghha giet formalizzata bil-pro¢edura msemmija fl-artikolu 140,
procedura li skont il-ligi Maltijja trid tigi uzata bilfors biex jitnehha direttur minn

kumpannija?;

Hija regola ta’ interpretazzjoni ta’ kuntratti li meta I-kliem ta’ kuntratt ikun ¢ar, dak li jkun
gieghed jinterpretah ghandu jogghod ghal dak il-kliem u ma jistax jogghod jisthajjel u
jasal ghal suppozizzjonijiet dwar X’jista’ jfisser (ara Il-artikolu 1002 tal-Kapitolu 16 tal-
Ligijiet ta’ Malta; Sciberras Trigona v. Aneico, Prim’ Awla tal-Qorti Civili, 6 ta’
Ottubru, 1883; u It-Tabib Dr Carmel sive Lino Gauci Borda et v. Carmelina sive
Carmela Azzopardi et, Appell Superjuri, 29 ta’ Ottubru, 2004). F’dan il-kaz, il-partijiet
jagblu li I-kliem tal-klawsola 7.8 huwa wiehed ¢ar u univoku, izda mbaghad huma jaslu

ghall-konkluzjonijiet ghalkollox opposti dwaru;

Huwa mizmum wkoll fil-gurisprudenza li meta l-espressjonijiet ikunu ambigwi jew
insufficjenti sabiex wiehed jiddetermina minnhom Xxikunu nnegozjaw bejniethom il-
partijiet, il-gudikant ghandu ffittex li jifhem x’kienet |-intenzjoni tal-partijiet meta kienu
geghdin jikkuntrattaw (ara l-artikolu 1003 tal-Kapitolu 16 tal-Ligijiet ta’ Malta;

57.

58.

59.

60.

Stanislao Cassar et v. Chev. Antonio Cassar, Appell Superjuri, 15 ta’ Dicembru,
1995; u Abel Adrian Balzan v. Joseph Aquilina, Appell Inferjuri, 9 ta’ Mejju, 2007);

Wara kollox, in conventionibus contrahentium voluntatem potius quam verba spectari
placuit — fil-kuntratti, ir-regola hija li ghandu jinghata widen lill-intenzjoni tal-partijiet li
jkunu kkuntrattaw u mhux lil kliemhom (ara Nobile Paolo Bolgna Strickland noe v.
Salvatore Pisani et, Prim’ Awla tal-Qorti Civili, 18 ta’ Ottubru, 1884);

Issa fsitwazzjoni bhal din, fejn il-partijiet geghdin jinterpretaw il-kuntratt b’manjiera
diversa, ir-regoli dwar I-interpretazzjoni tal-kliem ta’ kuntratt jiddettaw li mhijiex |-
interpretazzjoni tal-partijiet li tiswa izda huwa I-qari oggettiv tal-gudikant li jaghti lill-kliem
is-sens ordinarju tieghu fil-kuntest ta’ kif gie dan gie uzat mill-partijiet li kkuntrattaw (ara
John Zammit v. Michael Zammit Tabone et noe, Appell Superjuri, 28 ta’ Frar, 1997
u Karmenu Vella v. General Workers Union, Prim’ Awla tal-Qorti Civili, 15 ta’
Settembru, 2015);

Biex iwettaq dan I-ezercizzju, il-gudikant jista’ jezamina I-kondotta tal-partijiet kemm fil-
fazi li giet qabel resqu ghall-ftehim, kemm waqt il-konkluzjoni tal-ftehim u kif ukoll wara
li jkun intlahaq il-ftehim. F’dan il-kaz, sfortunatament, kemm Dr Autenrieth u kif ukoll il-
kumpanniji konvenuti ma ressqu |-ebda prova dwar x’kienet l-intenzjoni taghhom meta
kien gieghed jigi diskuss il-kuntratt inkwistjoni. Inghad biss kemm minn Dr Autenrieth u
kif ukoll minn Jurgen Laartz, li I-kuntratt gie abbozzat minn Dr Stephanie Abela, izda
jidher li din bagghet ma rrevedietx I-ahhar verzjoni tieghu. Ghalhekk, din il-qorti ma
tistax tkun taf x’kellhom fmohhhom il-partijiet meta kienu geghdin jinnegozjaw il-

kuntratt;

Fkaz li ftehim jista’ jkollu aktar minn sens wiehed jew aktar minn interpretazzjoni
wahda, fid-dubju dan ghandu jigi mifhum fis-sens li jagbel I-izjed man-natura u l-oggett
tal-ftehim (ara l-artikolu 1005 tal-Kapitolu 16 tal-Ligijiet ta’ Malta u Clementino
Caruana et v. Emanuel Agius, Appell Inferjuri, 22 ta’ Novembru, 2002);

61.

62.

63.

64.

65.

Regola ohra ta’ interpretazzjoni hija dik misjuba fl-artikolu 1008 tal-Kapitolu 16 tal-
Ligijiet ta’ Malta, liema regola tapplika meta diversi dispozizzjonijiet ikunu marbutin
flimkien (ara Nutar Albert E. Micallef et v. Marietta Tonna, Prim’ Awla tal-Qorti Civili,
13 ta’ Jannar, 1950). Permezz ta’ din ir-regola, il-klawsoli ta’ kuntratt iridu jitfissru I-

wahda bl-ohra, billi lil kull klawsola jinghata s-sens illi jidher mill-att kollu;

Fis-sewwa biex wiehed jista’ jinterpreta klawsola kuntrattwali kif suppost wiehed
ghandu jhares ghall-kumpless tal-ghan wara dak il-ftehim. Ghalhekk jista’ jkun il-
kaz li biex kuntratt jigi interpretat b’'mod tajjeb wiehed m’ghandux jiegaf fuq klawsola
wahda izda ghandu jagra dik il-klawsola flimkien ma’ klawsoli ohra fkuntest shih u

organiku;

ll-gorti hija tal-fehma li hija ghandha thaddem ir-regola misjuba fl-artikolu 1008 hawn
fug imsemmija sabiex hija tinterpreta |-klawsola 7.8 tal-kuntratt taht ezami. Huwa ferm
facli li wiehed jasal ghal interpretazzjoni hazina ta’ din il-klawsola jekk din tingara
fizolament minghajr ma titgies fil-kuntest ta’ klawsoli onhra li jinsabu fl-istess kuntratt.
Fil-kaz taghna, il-klawsola 7.8 tehtieg li tinqara haga wahda flimkien mal-klawsoli 7.4,
75,76u7.7,

Minn qari organiku tal-klawsoli 7.4, 7.5 u 7.7 il-gorti tithem li I-kumpanniji konvenuti
setghu jtemmu I-kuntratt fkaz li kien hemm raguni tajba biex dan isehh. Skont il-
klawsola 7.6, il-kuntratt, fkull kaz, kellu jigi mitmum skont I-artikolu 140 tal-Kapitolu
386 tal-Ligijiet ta’ Malta, jigifieri permezz ta’ rizoluzzjoni mehuda flaggha generali tal-

kumpanniji;

Qari tal-klawsola 7.8 flimkien mal-klawsola 7.6 jista’ jaghti xjithem li I-hlas tal-kumpens
huwa dovut anke fkaz li jkun hemm raguni tajba biex jintemm il-kuntratt. 1zda, meta
tagra l-imsemmija erba’ klawsoli flimkien, il-qorti minghajr dubju tasal ghall-fehma i
mhuwiex il-hsieb tal-kuntratt li jaghti kumpens lil Dr Autenrieth anke fkaz li I-kuntratt
taghha jigi tterminat fug raguni tajba. Li kieku mhuwiex hekk, il-paragrafu (a) tal-

klawsola 7.8, li jghid li l-attrici mandanti ghandha tithallas il-kumpens jekk il-kuntratt jigi

66.

67.

tterminat minghajr raguni tajba, jitlef is-sens kollu tieghu. Tassew ma jaghmel I-ebda
sens li I-partijiet jghidu fil-kuntratt li Dr Autenrieth kellha tithallas il-kumpens jekk il-
kuntratt jigi tterminat minghajr raguni tajba u fl-istess nifs jghidu wkoll li I-kumpens
ghandu jithallas ukoll anke jekk ikun hemm raduni tajba biex jigi mitmum il-kuntratt.
Wara kollox is-sens komun ukoll jghidlek li hadd ma jista’ jippretendi li jigi kkumpensat
jekk jirrizulta li ma jkunx geda dmirijietu b’'mod tajjeb. Il-gorti tabilhaqq jkollha tistqarr li
hija ma tistax b’kuxjenza kwieta tordna li Dr Autenrieth tigi mhallsa kumpens ta’
€241,500 meta hareg b'mod ¢ar mill-gbir tal-provi li I-kuntratt taghha kellu jigi tterminat
minhabba nugqasijiet fil-hidma taghha;

B’zieda ma’ dan, il-qorti gieghda ssahhah din il-konvinzjoni taghha billi taghmel
referenza ghas-sub-iné¢iz (5) tal-artikolu 140 tal-Kapitolu 386 tal-Ligijiet ta’ Malta.

Dan is-sub-inciz jipprovdi kif gej:

«Ebda haga fdan I-artikolu m’ghandha tittiehed Ii:

(a) tichad lil persuna mnehhija bis-sahha ta’ dan [-artikolu mill-kumpens
Jjew danni li ghandhom jithallsu lilha minhabba t-tmiem tal-hatra taghha
bhala direttur jew ta’ kull hatra li tispicca ma’ dik bhala direttur; jew

(b) tnaggas minn xi setgha biex jitnehha direttur li jista’ jkun hemm
minbarra dan I-artikolu.»

Mal-ewwel daqga t'ghajn dan is-sub-inciz jista’ jaghtik x'tifthem li kull direttur li jitnehha
skont il-pro¢edura kontemplata fl-artikolu 140 tal-Kapitolu 386 tal-Ligijiet ta’ Malta
ghandu jkun hemm dovut lilu kumpens jew danni. Madankollu, wara Ii din il-gorti
kkonsultat ma’ dak li jghid l-awtur Andrew Muscat fpagna 547 tal-ewwel volum tat-
tieni edizzjoni tal-opra tieghu Principles of Maltese Company Law, hija gieghda
tithem li l-intenzjoni tal-legislatur meta fassal dan Il-artikolu kienet li direttur ghandu
jinghata biss kumpens mill-kumpannija jekk dina tnehhih minghajr raguni tajba. Fil-fatt,

fi kiem Andrew Muscat:

«The removal of a director under article 140(1) of the Companies Act
may prove costly to a company, as the removal of a director under the
statutory power does not, unless there was just cause for his dismissal,

68.

69.

deprive him of any right to compensation or damages that may be
payable to him in respect of the termination of his appointment as
director or of any other appointment terminating contemporaneously
with the termination of his appointment as director. If, for example, the
director is the managing director or an executive director under a
contract of service and his removal also brings to an end such post,
then the director may be entitled to compensation for unfair dismissal or
for breach by the company of the service contract (whether the contract
is express or implied).»

Ghalhekk, fil-dawl tal-ispjegazzjoni moghtija fis-silta hawn fuq riprodotta, din il-gorti
m’ghandha |-ebda dubju li Il-intenzjoni li kellhom il-partiiet meta lahqu [-ftehim
inkwistjoni kienet li Dr Autenrieth kellha tithallas biss il-kumpens skont il-klawsola 7.8
fkaz li hija tigi mnehhija mill-kariga ta’ direttur minghajr raguni tajba. Tassew, fil-kaz
taghna ma jistax jinghad li t-tnehhija taghha minn direttur saret ingustament jew
inkella bi ksur tal-kuntratt ghaliex il-kumpanniji konvenuti kellhom raguni valida biex

itemmu I-kuntratt taghha skont il-paragrafu (b) tal-klawsola 7.5 tal-istess kuntratt;

Din il-gorti langas tagbel mat-tezi ta’ Dr Autenrieth fejn hija tghid li I-imsemmi kuntratt
ma giex mitmum skont il-klawsola 7.5 tal-kuntratt ghaliex hija ma réevitx avviz |i I-
kuntratt kien sejjer jigi terminat gimaghtejn gabel ma’ I-kuntratt gie fil-fatt imwagqgaf (ara
n-nota ta’ sottomissjonijiet taghha fpagna 280 tal-atti). Il-qorti jirrizultalha li I-avvizi dwar
il-lagghat generali staordinarji li kienu sejrin isehhu fid-29 ta” Awwissu, 2018, fejn kienet
sejra tigi diskussa r-rizoluzzjoni biex hija titnehha minn direttur tal-kumpanniji
konvenuti, inhardu fit-13 ta’ Awwissu, 2018. Dr Autenrieth giet imnehhija minn direttur
b’effett immedjat fid-29 ta’ Awwissu, 2018 u ghalhekk ir-rekwiziti tal-klawsola 7.8 tal-
kuntratt inkwistjoni gew ghalkollox sodisfatti. Wara kollox, kienet Dr Autenrieth stess li
fl-affidavit taghha stqarret li fit-13 ta’ Awwissu, 2018 hija kienet giet infurmata li kien
sejjer jintbaghtilha avviz sabiex issir laggha straordinarja tal-azzjonisti bil-ghan i tigi
diskussa t-tnehhija taghha minn direttur tal-kumpanniji konvenuti. Barra minn hekk, hija
nghatat I-opportunita biex tiddefendi lilha nnifisha fil-laggha fejn giet diskussa t-tnehhija
taghha (ara l-affidavit taghha fpagna 46 tal-atti u d-dikjarazzjonijiet moqrija minnha li
jinsabu fpagni 54, 70 u 86 tal-atti). Ghalhekk, dan l-argument ta’ Dr Autenrieth gieghed

jigi mwarrab;

70.

71.

72.

Bhala gheluq, il-qorti tirreferi wkoll ghar-regola ta’ interpretazzjoni misjuba fl-artikolu
1009 tal-Kapitolu 16 tal-Ligijiet ta’ Malta. Dan l-artikolu jagra hekk:

«Fid-dubju, il-konvenzjoni tigi mfissra kontra dak Ii favur tieghu saret |-
obbligazzjoni u favur dak illi ntrabat bl-obbligazzjoni.»

M’hemmx dubju li I-klawsola 7.8 tal-kuntratt, li tipprovdi ghall-hlas ta’ kumpens hija
mahsuba biex tohloq obbligazzjoni favur Dr Autenrieth minghand il-kumpanniji
konvenuti. Dan huwa deciziv ghall-interpretazzjoni ta’ din il-klawsola u ghalhekk, fi¢c-
c¢irkostanzi partikolari ta’ dan il-kaz, din il-qorti gieghda taghzel li tinterpreta din il-
klawsola kontra Dr Autenrieth, li hija I-persuna li favur taghha saret I-obbligazzjoni, u
favur il-kumpanniji konvenuti, li huma dawk li ntrabtu b’din I-obbligazzjoni (ara f'dan is-
sens Giovanni Bugeja v. Carmelo Pisani, Qorti tal-Kummer¢, 14 ta’ Novembru,
1951);

i ghalhekk, fid-dawl ta’ dan kollu, din il-qorti sejra tilga’ l-ec¢cezzjonijiet fil-mertu tal-
kumpanniji konvenuti safejn dawn jagblu mar-ragunament hawn fuq milhuq, filwaqt li
tichad it-talbiet ta’ Dr Autenrieth;

Decizjoni

Ghaldagstant, ghar-ragunijiet fug imsemmija din il-gorti gieghda taqgta’ u tiddeciedi din il-

kawza billi:

Tichad I-ewwel eccezzjoni tal-kumpanniji konvenuti ghaliex din I-e¢¢ezzjoni ma

zzommx lill-gorti milli tistharreg it-talbiet attrici;

Tilga’ |-e¢cezzjonijet |-ohra tal-kumpanniji konvenuti u dan safejn dawn huma

konformi mal-konsiderazzjonijiet maghmula aktar ‘il fuqg f'din is-sentenza; u

iii. Tichad it-talbiet kollha ta’ Dr. Matthew Brincat bhala mandatarju specjali ta’ Dr.

Christine Autenrieth;

Fl-ahhar nett, peress li Dr. Christine Autenrieth hija I-parti telliefa fdin il-kawza, il-gorti

gieghda tordna bit-thaddim tal-artikolu 223(1) tal-Kapitolu 12 tal-Ligijiet ta’ Malta, li Dr.

Christine Autenrieth ghandha tbati l-ispejjez kollha marbuta ma’ din il-kawza. L-ispejjez tal-
kawza jistghu jingabru wkoll minghand I-avukat Matthew Brincat bhala I-mandatarju mahtur
minnha skont I-artikolu 1005 tal-Kap 12 tal-Ligijiet ta’ Malta.

Christian Falzon Scerri
Imhallef

Mary Josephine Musu
Deputat Registratur

